
                                                                                                      

ᑐᓴᕐᑎᓯᓂᖅ                                                                                      
ᑐᓴᑦᓴᐅᑎᒋᕆᐊᖃᕐᓂᒧᑦ 

 

ᖃᓂᒪᓐᓈᓗᒃ COVID-19: ᐊᓂᕐᕋᓯᒪᕆᐊᖃᓐᓂᑖᕐᑐᖅ ᓄᓇᕕᓕᒫᒥ 
 

ᑰᑦᔪᐊᖅ, ᒫᑦᓯ 29, 2020 – ᐊᓂᕐᕋᓯᒪᕆᐊᖃᓐᓂᖅ ᐊᑐᓕᕐᑎᑕᐅᓚᖓᔪᖅ ᐅᓐᓄᑯᑦ ᓄᓇᓕᓕᒫᓂᑦ 14-ᓂ 
ᓄᓇᕕᒻᒥ. ᐊᓂᕐᕋᓯᒪᕆᐊᖃᓐᓂᖅ ᐊᑐᓕᕐᑎᑕᐅᔪᖅ ᑲᑎᕕᒃ ᐊᕙᑎᑦᑎᓂ ᐳᓖᓰᑦ ᐊᖓᔪᕐᖄᖓᓄᑦ ᐊᒻᒪᓗ 
ᐃᓄᓕᒫᓄᑦ ᐊᑦᑕᓇᕐᑐᒦᑦᑌᓕᓂᕐᒧᑦ ᐊᖓᔪᕐᖄᖓᓄᑦ ᔮ-ᐱᔦᕐ ᓚᕉᔅ ᑖᓐᓇ ᑐᒑᖓᔪᖅ ᓀᓪᓕᕆᐊᕐᑎᓯᒐᓱᐊᕐᓂᒥᒃ 
ᐁᑦᑐᑐᐃᓂᕐᒥᑦ ᖃᓂᒪᓐᓈᓗᒥᒃ COVID-19 ᖃᐅᔨᔭᐅᔪᖃᕐᓂᒪᑦ ᐊᓪᓕᖏᓱᖓᕐᑐᓂᑦ ᓴᓪᓗᓂ.  

ᑖᓐᓇ ᐊᓂᕐᕋᓯᒪᕆᐊᖃᕐᓂᖅ ᒪᓕᒐᑦᓴᖅ ᑐᒑᕋᓱᑦᑐᖅ ᐊᑦᑕᓇᕐᑐᒦᑎᑦᓯᑌᓕᓪᓗᓂ ᓄᓇᕕᒻᒥᐅᓕᒫᓂᑦ ᐁᑦᑐᑐᐃᒍᓐᓇᓂᕐᒧᑦ 
ᖃᓂᒪᓐᓈᓗᒻᒥᒃ. ᓄᓇᕕᓕᒫᒥ ᐊᓂᕐᕋᓯᒪᕆᐊᖃᕐᓂᖅ ᑌᒪᑦᓭᓇᖅ ᒪᓕᓂᐊᕐᑐᖅ ᐊᑐᓕᕐᑎᑕᒪᔫᓂᒃ ᑰᑦᔪᐊᕌᐱᒻᒥ ᓴᓪᓗᓂᓪᓗ.  

ᒫᓐᓇᐅᔪᖅ ᐅᓐᓄᑯᑦ ᓄᓇᕕᒻᒥᐅᑦ ᐊᓂᕐᕋᓯᒪᕆᐊᖃᕐᓂᐊᓕᕐᑐᑦ 9:00 PM-ᖑᒥᑦ 6:00 AM-ᖑᒧᑦ. 
ᐊᓂᕐᕋᓯᒪᕆᐊᖃᕐᓂᐊᓂᖅ ᐊᑐᓕᕐᑎᓯᒪᓚᖓᔪᖅ ᖃᐅᔨᒪᓂᑦᑎᓂᑦ. 

ᐱᖁᔭᖃᕐᓂᐊᓕᕐᑐᖅ ᓄᓇᕕᐅᑉ ᑏᒻᒥᔫᕐᓂᐊᕕᓕᒫᖏᑦ ᐅᒃᑯᐊᓯᒪᓗᑎᒃ. ᐱᓇᓱᑦᑎᑐᐊᖏᑦ ᐊᑐᕐᑐᒪᕆᓐᓂᑦ ᐱᒍᑦᔨᒪᑕ 
ᐊᒻᒪᓗ ᐊᐅᓪᓚᑎᑕᕕᓂᕐᓂᑦ ᐊᖏᕐᑕᐅᓯᒪᔪᑐᐊᖑᓂᐊᕐᑐᑦ ᑎᑭᐅᑎᒋᐊᒥᒃ ᓄᓇᓕᓐᓄᑦ. ᑭᓯᐊᓂ, ᓴᓪᓗᓂ 
ᒪᓕᒐᑦᓴᖃᕖᖕᖓᓂᐊᕐᑐᖅ. ᖃᖓᑦᑕᔪᓕᒫᑦ ᓴᓪᓗᓄᑦ ᓄᕐᖃᖓᓂᐊᕐᑐᑦ ᖃᐅᔨᒪᓂᑦᑎᓂᑦ. ᑎᒻᒥᔫᕐᓂᐊᕕᖓ 
ᐅᒃᑯᐊᓯᒪᓂᐊᕐᑐᖅ ᖃᖓᑦᑕᐅᑎᓕᒫᓄᑦ ᑭᓯᐊᓂ ᐊᑑᑎᕆᐊᖃᓪᓚᕆᑉᐸᑦ.  

ᐊᓯᐊᒍᓪᓗ, ᓯᑮᑐᒃᑯᑦ ᐊᐅᓪᓛᕆᐊᖃᖕᖏᓂᓕᒃ ᓄᓇᓕᐅᑉ ᐊᓯᖏᓐᓄᑦ. ᐃᓄᐃᑦ ᖃᓂᑦᑕᒌᖁᒍᓐᓀᓗᒋᑦ 
ᓄᓇᓕᒻᒥᐅᖃᑎᒋᖕᖏᑕᒥᓂᒃ. 

ᔮ-ᐱᔦᕐ ᓚᕉᔅ ᐅᖃᕐᑐᖅ ᐃᓄᐃᑦ ᐊᓂᕐᕋᓯᒪᕆᐊᓖᑦ, ᐃᑭᓐᓂᐸᐅᒍᓂ ᖃᓂᑦᑕᒌᕐᓂᖅ ᓄᓇᓕᒻᒥᐅᖃᑎᒋᖕᖏᑕᒥᓂᒃ 
ᓀᓪᓕᕆᐊᕐᓯᓚᖓᔪᖅ ᖃᓂᒪᓐᓈᓗᑉ ᐁᑦᑐᑐᐃᓂᖓᓂᒃ.   

ᐳᓖᓯᒃᑯᑦ ᐊᑐᓕᕐᑎᓯᓚᖓᔪᑦ ᐊᓂᕐᕋᓯᒪᕆᐊᖃᕐᓂᒥᑦ ᐊᖏᒍᑎᖃᕐᓱᓂ ᐊᓪᓚᕖᑦ ᓯᕗᓕᕐᑎᓕᒫᖏᓐᓄᑦ. ᓯᕗᓕᕐᑎᓕᒫᑦ 
ᐊᒻᒪᓗ ᐊᓪᓚᕖᑦ ᑲᑎᒪᔨᖏᑦ ᐊᑐᕐᑐᒪᕆᐅᔪᑦ ᒫᓐᓇ ᑐᓴᐅᒪᑎᑦᓯᓂᕐᒥᑦ ᐃᓄᐃᑦ ᐊᓂᕐᕋᓯᒪᕆᐊᖃᓂᒋᓂᐊᓕᕐᑕᖏᓐᓂᑦ. 
ᐃᓄᓕᒫᓂᑦ ᐊᐱᕐᓱᑐᑦ ᓱᖏᐅᓴᖁᔨᑦᓱᑎᒃ ᐃᖏᓯᑦᑎᒌᓂᕐᒥᑦ ᐊᒻᒪᓗ ᐃᓅᖃᑎᒥᓂᒃ ᑳᒪᑦᓯᐊᓗᑎᒃ ᖃᕆᑕᐅᔭᒃᑯᑦ 
ᑐᓴᖃᑦᑕᐅᑎᓂᕐᒧᑦ ᐋᓐᓂᓇᒍᓐᓇᑐᓂᑦ.   

ᑐᓴᒐᑦᓭᑦ ᑖᑦᓱᒧᖓ ᒪᓕᒐᑦᓴᑖᕆᐊᓪᓚᐸᑦ ᖃᓂᒪᓐᓈᓗᒻᒧ COVID-19 ᓄᓇᕕᒻᒥ ᐊᑐᐃᓐᓇᐅᕐᑎᑕᐅᓚᖓᔪᑦ 
ᐊᑑᑎᓕᕐᐸᑕ 

 

.                  



 
ᕆᐊᓪ ᓯᑫᓐ                              
ᑲᑎᕕᒃ ᓄᓇᓕᓕᒫᑦ ᑲᕙᒪᖓ                                                        
ᐅᖄᓚᐅᑎᖓ: (819) 964-2961 ext. 2358  
ᖃᕆᑕᐅᔭᒃᑯᑦ ᐊᓪᓚᕕᖁᑎᖓ: media@krg.ca                                             

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᓕᒫᓄᑦ ᐱᒍᑦᔨᕕᒃ ᐅᒃᑯᐃᕆᐊᖕᖓᓯᒪᔪᖅ 1978-ᒥ, ᐊᑖᒍᑦ ᔦᒥᓯ ᐯ ᐊᒻᒪᓗ 
ᑯᐯ ᑕᕐᕋᖓ ᐊᖏᖃᑎᒌᕐᓂᖅ. ᐱᓇᓱᐊᕐᕕᖓ ᐱᖁᔭᓕᒃ ᐃᓘᓐᓇᑲᓵᖓᓂ ᐊᕙᑎᒥᒃ ᑯᐯ ᑕᕐᕋᖓᓂ 55th 
parallel ᐹᖓᓂ ᑭᓪᓕᖓᓂ ᒪᑯᓄᖓ ᓄᓇᓕᓕᕆᓂᕐᒥᑦ, ᐊᐅᓚᓃᑦ, ᐊᕙᑎᓕᕆᓂᖅ, ᐳᓖᓯᓕᕆᓂᖅ, 
ᐱᓇᓱᑦᑎᓕᕆᓂᖅ, ᐱᓇᓱᕐᓂᒥᑦ ᐃᓕᓐᓂᐊᑎᑦᓯᓂᖅ, ᑮᓇᐅᔭᖃᕐᑎᓯᓂᖅ, ᐸᒡᒋᔨᕕᓕᕆᓂᖅ, ᓴᓗᒪᔪᓂᑦ 
ᐊᑑᑎᓕᕐᑎᓯᓂᖅ, ᓄᓇᓕᓕᕆᓂᕐᒥ ᐸᕐᓇᓯᒪᓂᖅ, ᐃᓄᓕᒫᓄᑦ ᐊᑦᑕᓇᕐᑐᒦᑦᑌᓕᓂᖅ ᐊᒻᒪᓗ ᑮᓇᐅᔭᓕᐅᕐᓂᒥᑦ 
ᐱᕙᓪᓕᐊᑎᑦᓯᓂᖅ.  

